Senedd Cymru
Y Pwyllgor Cydraddoldeb a Chyfiawnder Cymdeithasol

Adroddiad ar y Memorandwm

Cydsyniad Deddfwriaethol ary
Bil Dioddefwyr a Charcharorion

Gorffennaf 2023

1. Y cefndir

2. Mae teitl hiry Bil yn nodi mai ei ddiben yw:

“Make provision about victims of criminal conduct and others
affected by criminal conduct, about the appointment and
functions of individuals to act as independent public advocates
for victims of major incidents, about the release of prisoners;
about the membership and functions of the Parole Board, to
prohibit certain prisoners from forming a marriage or civil
partnership, and for connected purposes.”

3.  Gosodwydy Memorandwm gerbrony Senedd ar 19 Mai 2023 gan Jane Hutt
AS, y Gweinidog Cyfiawnder Cymdeithasol a'r Prif Chwip (y Gweinidog).

4, Cyfeirioddy Pwyllgor Busnesy Memorandwm at y Pwyllgor Cydraddoldeb a
Chyfiawnder Cymdeithasol a'r Pwyllgor Deddfwriaeth, Cyfiawnder a'r

2. Y Memorandwm Cydsyniad Deddfwriaethol

5. Mae paragraffau 4 i 6 o'r Memorandwm yn crynhoi'r Bil a'i amcanion polisi.
Mae paragraffau 9 i 20 o'r Memorandwm yn nodi asesiad Llywodraeth Cymru o
ba ddarpariaethau yny Bil y bydd angen cydsyniad yn eu cylch.

6. Mae paragraffau 7 ac 8 yn crynhoi'r ymgysylltiad rhwng Llywodraeth Cymru
a Gweinyddiaeth Gyfiawnder Llywodraeth y DU (y Weinyddiaeth Gyfiawnder).
Mae Llywodraeth Cymru yn tynnu sylw at bryderon ei fod yn "sylweddol
ehangach ei gwmpas na'r Bil drafft a gyhoeddwyd yn 2022". Dywedodd
Llywodraeth Cymru na chafodd olwg ar y Bil terfynol na'r Nodiadau Esboniadol
cyn eu cyflwyno, na chafodd wybod bod cwmpas y Bil wedi ehangu na bod vy teitl
wedi newid i'r Bil Dioddefwyr a Charcharorion.

7.  Mae'r Memorandwm yn nodi nad oes unrhyw oblygiadau ariannol i'r Bil.2

3. Crynodeb o'r darpariaethau y ceisir
cydsyniad ar eu cyfer

8. Asesiad Llywodraeth Cymru yw bod angen cydsyniad y Senedd ar gyfer y
darpariaethau a ganlyn yny Bil:
. cymalau i 4, 11,22 a 23 (dioddefwyr ymnddygiad troseddol):

. cymal 15 (canllawiau am gynghorwyr annibynnol ar drais domestig a
thrais rhywiol);

" cymalau 24127 a 29 i 31 (dioddefwyr digwyddiadau mawr).

9. Mae Llywodraeth y DU yn cytuno y bydd angen cydsyniad deddfwriaethol y
Senedd ar gymalau 15,24 i 27 a 29 i 3l. Fodd bynnag, “nid yw Llywodraeth y DU
wedi gallu rhoi barn eto ynghylch a oes angen cydsyniad ar gyfer cymalau 11 4, 11,
22 a 23 cyn gosod yr LCM hwn."3

Cymalau 1i 4, 11, 22 a 23 - Dioddefwyr Ymddygiad Troseddol - Cod dioddefwyr

...........................................................................................................................

10. Mae cymalau 1i4ynymwneud a'r diffiniad o "ddioddefwr", yn ei gwneud yn
ofynnol i'r Ysgrifennydd Gwladol gyhoeddi cod ymarfer ("Cod Dioddefwyr")
mewn cysylltiad a'r gwasanaethau sydd i'w darparu i ddioddefwyr ac yn cynnwys
gofynion ategol ynghylch y Cod Dioddefwyr gan gynnwys paratoi ac adolygu,
cyhoeddi, ymgynghori a gosod gerbron y senedd.

1. Mae Llywodraeth Cymru o'r farn bod angen cydsyniad gan fod y cymalau
hyn yn ymwneud a "gwasanaethau diogelu, cymorth a gwybodaeth |
ddioddefwyr" sy'n feysydd o fewn cymhwysedd deddfwriaethol y Senedd. Barn
Llywodraeth y DU yw bod y cymalau hyn yn ymwneud ag ymgysylltu dioddefwyr
a'r system cyfiawnder troseddol ac felly'n ymwneud a materion yr awdurdodaeth
gyfreithiol sengl, plismona ac atal, canfod ac ymchwilio i drosedd a gadwyd yn 6l
(fel y nodir yn Atodlen 7A | Ddeddf Liywodraeth Cymru 2006 (Deddf 2006)).4 Mae
Llywodraeth Cymru yn mynnu, er bod gwasanaethau i ddioddefwyr yn cael eu
darparu o ganlyniad uniongyrchol i ymddygiad troseddol, mae'r ymddygiad
troseddol eisoes wedi digwydd. Ar ben hynny, mae'n datgan “n[ald yw'n
ymddangos bod y darpariaethau hyn yn ymwneud a'r gyfraith droseddol" ac nad
ydynt yn effeithio ar awdurdodaeth gyfreithiol sengl Cymru a Lloegr.®

12. Mae cymal1lyn ymwneud a'r gofyniad i'r Ysgrifennydd Gwladol gyhoeddi
canllawiau ar gyflawni dyletswyddau gan awdurdodau a gedwir yn 6l mewn
perthynas a'r Cod Dioddefwyr. Barn Llywodraeth Cymru yw bod angen
cydsyniad ar gyfer y cymal hwn. Mae'n nodi:

"Gan fod gosod dyletswyddau ar yr Ysgrifennydd Gwladol a /
neu awdurdodau a gedwir yn 6l yn rhan o'r cyfyngiad ym
mharagraff 8(1)(a) o Atodlen 7B i Ddeddf Llywodraeth Cymru, ni
allai'r Senedd ddeddfu darpariaeth sy'n atgynhyrchu'r cymal
hwn yn uniongyrchol heb gydsyniad y Gweinidog priodol yn
Llywodraeth y DU.. Ond gan fod y ddarpariaeth hon yn
ymwneud & chyhoeddi canllawiau ar gyflawni dyletswyddau
mewn perthynas a'r cod dioddefwyr (sy'n dod o fewn
cymhwysedd), gallai'r Senedd, er enghraifft, greu dyletswydd ar
Weinidogion Cymru i gyhoeddi canllawiau ynghylch cod
dioddefwyr i Gymru. Mae hyn yn golygu y gallai'r Senedd

4 Paragraffau 8, 39, 40 a 41 o Atodlen 7A i Ddeddf 2006.

............................................................................................................................

ddeddfu darpariaethau tebyqg i'r cymal hwn ac felly mae
angen cydsyniad."®

13. Mae cymalau 22 a 23 yn gwneud darpariaeth ategol sy'n ymwneud a
diogelu data, ynghyd a diwygiadau canlyniadol a diddymiadau.

14. Mae'r Memorandwm yn nodi, er mai barn Llywodraeth Cymru yw bod y
darpariaethau hyn o fewn cymhwysedd, na fyddai'r Senedd yn gallu deddfu ar
gyfery drefn gyfan a amlinellir yn y Bil. Er enghraifft, mae rhai darpariaethau yn
Rhan 1yn gosod dyletswyddau ar awdurdodau a gadwyd yn &l a fyddai angen
cydsyniad Gweinidog y DU pe baent wedi'u cynnwys mewn Deddfy Senedd.
Mae'r Memorandwm yn nodi ymhellach na fyddai'r Senedd, heb gydsyniad o'r
fath, yn gallu sicrhau cydymffurfiaeth cyrff a gadwydr yn 61 (gan gynnwys
heddluoedd a'r llysoedd) gydag unrhyw god dioddefwyr yng Nghymru. O
ganlyniad, mae'r Memorandwm yn nodiy byddai cod o'r fath yn llai effeithiol na
chod cyfatebol yn Lloegr ac yn debycach i arweiniad.”

Cymal 15 - Dioddefwyr ymddygiad troseddol: Canllawiau am gynghorwyr
annibynnol ar drais domestig a thrais rhywiol

15. Mae cymal 15 yn ei gwneud yn ofynnol i'r Ysgrifennydd Gwladol gyhoeddi
canllawiau ynghylch cynghorwyr annibtnnol ar drais domestig a chynghorwyr
annibynnol ar drais rhywiol, gan gynnwys rél cynghorwyr o'r fath a'u
hyfforddiant/cymwysterau.

16. Mae Llywodraeth Cymru yn nodi bod y cymal hwn yn gwneud darpariaeth
mewn perthynas a "lles a diogelu" ac mae'n ei gwneud yn ofynnol i awdurdodau
datganoledig perthnasol Cymru roi sylw i'r canllawiau. Mae llywodraethau Cymru

a'r DU yn cytuno bod angen cydsyniad ar gyfer y cymal hwn?

Cymalau 24-31 - Dioddefwyr digwyddiadau mawr: Penodi eiriolwr cyhoeddus
annibynnol

17. Mae Rhan 2 o'r Bil (cymalau 24-31) yn creu rél statudol newydd Eiriolwr
Cyhoeddus Annibynnol ("Eiriolwr") ac yn caniatau i'r Ysgrifennydd Cwladol
benodi unigolyn (neu lawer o unigolion) i weithredu fel Eiriolwr. Mae Nodiadau
Esboniadol y Bil yn nodi mai pwrpas Eiriolwr yw darparu cyngor a chefnogaeth i'r

............................................................................................................................

rhai sydd mewn profedigaeth a'r rhai sydd wedi eu hanafu yn dilyn digwyddiad
mawr a thrwy unrhyw ymchwiliad, cwest ac ymholiadau sy'n dilyn.? Caiff
digwyddiad mawr, neu "major incident", ei ddisgrifio fel un sy'n digwydd yn
Nghymru neu yn Lloegr ac yn ymddangos i'r Ysgrifennydd Gwladol fel un sydd
wedi achosi marwolaeth, neu anaf difrifol i, nifer sylweddol o unigolion.”®

18. Mae Llywodraeth Cymru'n cytuno a Llywodraeth y DU bod angen cydsyniad
deddfwriaethol ar gyfer cymalau 24-27 a 29-31.

Cymal 28

17. Mae cymal 28 yn diwygio Deddf Crwneriaid a Chyfiawnder 2009 i gynnwys
Eiriolwr fel "person a buddiant" at ddibenion ymchwiliad neu gwest. Roedd y
Nodiadau Esboniadol i'r Bil fel y'i cyflwynwyd yn awgrymu y byddai angen
cydsyniad y Senedd ar gyfer y cymal hwn." Fodd bynnag, yn y Memorandwm,
mae Llywodraeth Cymru yn nodi bod testun Rhan 1o Ddeddf Crwneriaid a
Chyfiawnder 2009 yn fater a gadwyd yn &l o dan baragraff 167 o Atodlen 7A |
Ddeddf 2006).”? Yn dilyn ein cais am eglurhad, cadarnhaodd y Gweinidog fod
llywodraethau Cymru a'r DU yn cytuno nad oes angen cydsyniad mewn
perthynas a chymal 28 a bod yr anghysondeb wedi codi o ganlyniad |
gamgymeriad yn y Nodiadau Esboniadol, a fyddai'n cael ei gywiro.”

4. Ymagysylltu rhwng Llywodraeth Cymru a'r
Weinyddiaeth Gyfiawnder

18. Mae'r ddwy lywodraeth yn cytuno ar y cymalau yn Rhan 2 o'r Bil sydd angen
cydsyniad, ond yn parhau mewn trafodaethau ar y rhan fwyaf o'r cymalau yn
Rhan 1 (cymal 15 yw'r eithriad) y mae Llywodraeth Cymru wedi nodi sydd angen
cydsyniad. Ar ben hynny, mae Llywodraeth Cymru wedi nodi bod ymgysylltu
rhwng swyddogion yn parhau ac nad yw'n gallu cwblhau ei safbwynt dewisol
mewn sawl maes nesy bydd trafodaethau pellach rhwng vy llywodraethau
perthnasol wedi digwydd.

............................................................................................................................

Ymgysylltu ar gymalau1i 4, 11,22 a 23

19. Dywedodd y Gweinidog wrthym fod y swyddogion wedi cwrdd ddiwethaf ar
14 Mehefin, pan gytunodd "arweinwyr y Weinyddiaeth Gyfiawnder i ystyried
ymhellach ein barn ar gymhwysedd mewn perthynas a'r cymalau hyn, a suty
gallent effeithio ar gyrff datganoledig." Ychwanegodd:

"Byddwn mewn sefyllfa well | fynd i'r afael @'r cwestiwn hwn yn
llawn unwaith y byddwn wedi derbyn safbwynt mwy pendant
ary cymalau gan y Weinyddiaeth Gyfiawnder. Byddwn yn
parhau i roi'r wybodaeth ddiweddaraf i'r Senedd ar y mater
hwn wrth i'r sgyrsiau hyn fynd rhagddynt, a phan fydd gennym
ddealltwriaeth fwy cyflawn o sut y byddai'r cymalau hyn yn
effeithio ar gyrff neu gyfrifoldebau datganoledig yn
ymarferol."*

Ymgysylltu ar gymal 15

20. Mae Llywodraeth Cymru yn nodi bod y cymal hwn, fel ymae wedi'i ddrafftio
ar hyn o bryd, yn gosod dyletswydd unochrog ar yr Ysgrifennydd Gwladol i
gyhoeddi canllawiau ar rolau a swyddogaethau Cynghorwyr Annibynnol ar Drais
Domestig a Chynghorwyr Annibynnol ar Drais Rhywiol er gwaethaf barn
Llywodraeth Cymru bod y cymal hwn "yn sicr o fewn ei chymhwysedd hi".> Ar
hyn o bryd mae Llywodraeth Cymru yn aros am fanylion pellach gany
Weinyddiaeth Gyfiawnder ynghylch gwelliannau posibl i'r cymal hwn cyn
cwblhau ei safowynt.

Ymgysylltu ar gymalau 24-27 a 29-31

21. Mae Llywodraeth Cymru yn gwrthwynebu'r darpariaethau yng nghymalau
24-27 a 29-31yn eu ffurf bresennol, ac yn nodi eu bod yn “rhoi'r pwer yn gyfan
gwbl i Ysgrifennydd Gwladol y DU benodi Eiriolydd Cyhoeddus Annibynnol os
bydd rhywbeth mawr yn codi yng Nghymru, heb unrhyw fewnbwn gan
Weinidogion Cymru er gwaethaf cymhwysedd y Senedd yn y maes hwn.""® Mae

Llywodraeth Cymru hefyd yn credu y byddai penodi Eiriolydd Cyhoeddus
Annibynnol (anstatudol) gan Weinidogion Cymru yn bosibl o dany pwerau
presennol. Mae trafodaethau rhwng y ddwy lywodraeth yn parhau ac
awgrymodd y Gweinidog y byddai'r Pwyllgor yn cael diweddariad yn fuan.”

5. Ein barn ni

Ynghylch a oes angen cydsyniad deddfwriaethol

Rydym yn cytuno a Llywodraeth Cymru a Llywodraeth y DU bod angen
cydsyniad ar gyfer cymalau 15, 24-27 a 29-31.

Ar ben hynny, rydym yn cytuno a Llywodraeth Cymru bod angen cydsyniad y
Senedd mewn perthynas a chymalau1i 4, 11,22 a 23 yn Rhan 1y Bil ar y sail bod
ganddynt bwrpas datganoledig o ddarparu gwasanaethau cymorth |
ddioddefwyr, neu eu bod yn ategol i'r diben hwnnw.

Casgliad 1. Rydym yn cytuno bod angen cydsyniad deddfwriaethol y Senedd ar
gymalau 1-4, 11,15, 22-27 a 29-31.

Ynghylch a ddylai'r Senedd roi cydsyniad deddfwriaethol

Nodwn fod Llywodraeth Cymru yn argymell bod y Senedd yn gwrthod ei
chaniatad i'r Bil hwn oni bai a hyd nesy caiff sicrwwydd mewn sawl maes. Er
mwyn cael y sicrwydd hwn, bydd angen diwygio'r Bil, ac rydym yn deall gany
Cweinidog bod trafodaethau rhwng Llywodraeth Cymru a'r Weinyddiaeth
Gyfiawnder yn parhau. Yn absenoldeb unrhyw fanylion ynghylch union natury
sicrwydd hwn neu'r newidiadau y gellir eu gwneud eto i'r Bil, rhaid inni roi barn
ary cymalau fel y maent ar hyn o bryd.

O ran cymal 15 yn benodol, cytunwn ei bod yn afresymol a gallai fod yn
annymunol i Lywodraeth y DU gael y pwer i gyhoeddi canllawiau mewn maes
polisi datganoledig, yn enwedig un lle mae Llywodraeth Cymru yn dilyn ei
hagenda ei hun. Mae'r ffaith y byddai'r pwerau yng nghymal 15 yn galluogi
Llywodraeth y DU i weithredu'n unochrog yn y maes hwn yn peri pryder

arbennig ac rydym yn nodi dadleuon Llywodraeth Cymru ynghylch yr effaith
niweidiol y gallai hyn ei chael ar gydweithio a gweithio mewn partneriaeth.

O ran cymalau 24-27 a 29-31 a phenodi Eiriolwr Cyhoeddus Annibynnol, cytunwn
a Llywodraeth Cymru y byddai'r pwer i benodi Eiriolwr yn cael ei arfer yn fwy
priodol gan Weinidogion Cymru pe bai digwyddiad mawr yn digwydd yng
Nghymru.

Yn ogystal a'r pwyntiau penodol hyn, rydym yn pryderu’n gyffredinol bod gany
Bil hwn y potensial i danseilio polisi Llywodraeth Cymru. Er bod ymgysylltiad
rhwng y ddwy lywodraeth yn awgrymu y gellir dod i gyfaddawd, ni wnaed
cynnydd hyd yma. Er y byddem yn annog y ddwy ochr i ddod i gytundeb, fel y
mae pethau, ni allwn argymell bod y Senedd yn rhoi cydsyniad i'r Memorandwm.

Argymhelliad 1. Rydym yn argymell bod y Senedd yn atal cydsyniad
deddfwriaethol mewn perthynas a'r Bil Dioddefwyr a Charcharorion.

Yn ogystal, gwrthwynebodd un Aelod mewn egwyddor i unrhyw ddeddfwriaeth
sy'n effeithio ar faterion datganoledig Cymru gael eu deddfu drwy Fil
Llywodraeth y DU.

